
































































































































cTERMOMETROR »

=

F{“..w
{ il
<

i

Aitita-amamalk hizketan
eskolako umeentzat

Zuztarretatik ahora proiektuak Nerbioi-Ibaizabaleko (Bizkaia) euskararen eta ahozko
kulturaren tradiziozko transmisioa sustatzea du helburu. Labayru Ikastegiak prestatu du
material didaktikoa, 0-12 urteko haurrentzat.

AHOZKOTASUNA Haur eta Lehen
Hezkuntzarekin oso loturik dagoen
arren, askotan ikasgelan ahozko
baliabideak lantzen dira kontuan
hartu gabe ahozkotasunak tradizioz
izan duen funtzioa, hau da, ondare
jakin baten transmisioa ziurtatzea.
Horrela, haurrek abestiak CD asep-
tiko batean entzun, testuingururik
gabeko esaldi anonimoak errepikatu
eta inoiz ikusi gabeko lekuetako iru-
diak kasuan kasuko kontzeptuekin
identifikatu ohi dituzte. Aldiz,
tokian tokiko euskara eta ahozko
herri-jakituria ikasgelako ahozkota-
suna jorratzearekin batera bilduz,
haurrak hurbilago lortuko ditu bere
burua kokatzeko erreferentziak, eta
abiaburu horri helduta, erosoago
iritsiko da ikasgelan eskatzen zaion
hizkuntz baliabideen identifikatze
nahiz erabileraren bide zuzenenera.

Helburu hori gauzatu eta eskura-
turiko emaitzak gizarteratzeko
asmoarekin, J. M. Barandiaranen
galdetegia eskuan hartuta, ama-hiz-
kuntza bertako hizkera duten 77
berriemaile adineko elkarrizketatu
ondoren, Labayruko Herri Ondatea
lantaldeak Nerbioi-Ibaizabaleko
zortzi udalek sustatutako proiektuan
(Arakaldo, Arrankudiaga, Arrigo-
rriaga, Basauri, Etxebarri, Galdakao,
Orozko eta Ugao) irakasle zein gura-
soentzako material didaktiko eta
pedagogikoz bete-beterik den Zuzza-
rretatik ahora DVDa sortu du. Onda-
re etnografikoa (bizimodua, urte-
sasoietako ohiturak, eta abar),

KRISTINA ENCINAR

INIGO AZKONA

Zuztarretik ahora proiektuan parte hartu dutenetako batzuk ezkerretik eskuinera:
Fredi Paia, Janire Enzunza, Miren Ibarluzea eta Eneko Zuloaga.

ondare lexikala (esaera zaharrak,
berbak, adibidez) eta ondare etno-
linguistikoa (ipuinak eta bertsoak)
batu dira. Lantaldea bera ari da hain-
bat aurkezpen egiten herri bakoitze-
ko ikastetxeetan materiala ezaguta-
razteko, eta eskualdeko udalak
dohainik ari dira eskolei banatzen.
DVDak 0-3 (gurasoei zuzendua
gehienbat), 3-6, 6-8, 8-10 eta 10-12
urte bitarteko atalen bidezko egitura
du, eta material berti hoti guztia ira-
kaslearen programazioan arazorik
gabe txertatu ahal izateko, Labayru-
ko egileek hertsiki egokitu dute

Haur eta I.ehen Hezkuntzako Curti-
culumera. Sortutako atal bakoitzaren
barnean adin-taldeen eskakizun
berezien araberako gaiak, ariketak,
abestiak, bideoak, entzutezko uler-
menerako fitxategiak, fitxa didakti-
koak, esakuneak, irudiak, eskulanak,
denbora-pasak, hiztegiak eta antze-
ko hamaika baliabide aurkituko dira,
den-denak inprimatzeko bertsioan
ere badakartza diskoak. Ahozkota-
sunaren didaktikan aditua den P.
Bronckart irakasleak proposatutako
ereduen aplikazioa egin nahi izan da
lan honetan.



Galdakaoko zaldien

soinuak ikasgelan

Ahozko erreferentziak gertukoak
diren moduan, gainerako errefe-
rentziak ere gertukoak dira. Adibi-
dez, historiaren aro nagusiak ikas-
ten direnean, Erdi Aroko
Basauriko aztarnei buruzko
entzungaiak, ikusgaiak eta ikas-
gaiak ekartzen dira. Izan ere, nola
ikasiko du hobeto sekula herritik
atera ez den haur batek garraioa
zer den atzerriko autobus gorri
baten argazkia arbelean erakutsita?
Kalean ezin izango du halakorik
aurkitu. Lantaldearen ustez, eragin-
korragoa izango da, alde batetik,
etxetik hurbil pasatzen den autobu-
sa erakustea, eta bestetik, 65 urtetik
gorako eskualdeko aitita-amama
bati lehen autobusik ez zela eta
oinez joaten zirela edonora konta-
tzen entzutea. Input horri esker,
haurrak output naturalagoa sortze-
ko aukerak biderkatzen ditu, egu-
nerokotasunaren edozein unetan
eskolan ikusitakoa ikasgelatik
kanpo bizi dezakeela konturatuko
delarik. Adibide gehiago ematea-
rren, zergatik erakutsi Gasteizko
kale eta dendetako argazkiak Etxe-
bartiko haurren auzokoenak ekarri
ordez? Edota zertan banatu Galda-
kaoko ikasleei animalia baten irudi
fotokopiatua herrian bizi den eta
eskolara bidean egunero ikusten
duten zaldiaren egiazko soinuak eta
bideo-grabazioak ikasgelara ekar
badaitezke?

Haurrak errealitatean hizkuntza-
ren jabekuntzari aurre egin behar
dionean, hots, erabili behat duen
hizkuntzaren berri izatean, etenga-
be jasotzen duen input mota adina
hiztun mota autkitu ohi ditu. Eus-
kararen egoera soziolinguistikoa
gogoan hartuz gero, haurrak erdal
hiztun eredu asko entzuten ditu
(estilo, jatorri, lanbide, heziketa eta
abarren araberakoak), eta horrela

Ahozko herri jakituria

Pantxi Astobiza orozkoarra,
elkarrizketatuetako bat.

gaztelania ulertzeko ahalmen natu-
ralagoa eta errealagoa bereganatzen
du. Euskara ikasgelan ikasi behar
duenean, ostera, haur horti euskal
hiztun mota gutxi aurkezten zaizkio,
eta litekeena da gerora haur horrek
hizkuntza erreal eta hurbil baten
erreferentzia galtzea. Hutsune hori
betetzera ere badator material
didaktikoa, lantaldearen esanetan,
haur guztiek izan dezaten euren
ondoan, birtualki bada ere, euskaraz
egiten dien aitona edo amona.

Labayruko lantaldean didaktika
jorratu duen Miren Ibarluzeak dios-
kun bezala, “ahozkotasuna ahoz lan-
tzen da”, eta baieztapen hori bereziki
egia da, zer esanik ez, hizkuntzak
ikasgelan ikasten direnean. Izan ere,
haurrekin usadioa dago idatzizko
material gehiegi erabiltzeko, eta
horrekin batera, aitzakia hau edo
beste dela medio tokian tokiko ahoz-
ko material eza justifikatzeko. Bada,
Zugtarretatik ahora DVDa alderdi
horiek konpontzera iritsi da, irakas-
leei hizkuntzaren irakaskuntza beste
ikuspegi batetik erakusteko helbu-
ruarekin, hizkuntza-helburu bakoi-
tza hiztun errealen ahotan testuingu-
ratuz, euskara ez dadin esaldi solte
bat izan, baizik eta bideo-pasarte
osoak non herriko hiztun batek hau-
rrak uki eta dasta ditzakeen istorio
errealak kontatzen dituen.

Otsailerako Uribe-Kostakoa
Zuztarretatik ahora lanaren benetako
sorburua otsailerako prest izango
den Uribe-Kosta eskualdeko Zer
ikusi, ha ikasi! DVDan datza. Bi dis-
koen egitura, edukia, helburua eta
metodologia berdin-berdinak dira,
bigarren kasuan Uribe-Kostako
eskualdearen testuingurua lantzen
delarik. Era berean, bi diskoak gauza-
tu dira eskualdeetako udalen egitas-
moaren ondotik. Espero da bi espe-
rientzion eskutik eskualde gehiagok
antzeko proiektuak sustatzea.

Bildutako ondarea modu askota-
ra gizarteratu daiteke. Labayruk
argitaratu duen Fredi Paiaren Maru-
ri-Jatabe Bigimodua eta ohiturak libu-
ruan, adibidez, sakonago eta testu
zientifiko baten gisan aurkezten da
aurrez egindako bilketa etnografiko
eta linguistikoa. Zuztarretatik ahora-
ko unitate didaktikoak, ostera, hez-
kuntzara lotutako gizarteratze
modua dira. Dena den, jasotako
datuei bizitza luzea aurreikusten
zaie. Izan ere, Zugtarretatik ahora
laneko ia 340 orduko grabazioen
%10 baino ¢z da DVDan eman ahal
izan, eta beraz, aukera emango du
etorkizunean beste hainbat euskarri
eta material sortzeko: herri-toponi-
mia irakatsi, ibilbide etnografikoak
zein linguistikoak prestatu, bertako
euskararen hiztegia atondu, graba-
zioen transkripzioa egin eta abar.

Bertako hizkeraren berreskura-
tzeari laguntzeko baliagarria da,
hau da, gurasoek haurrekin herri-
ko euskaraz eta gramatika estilo
zuzenarekin mintzatzeko hainbat
esaldi, haur-hiztegi eta olgeta-kon-
tuak dakartza, eta hori itxaropen-
tsua da kontuan hartuz gero
eskualdean jende askok oso barne-
ratuta daukala Nerbioi bailarako
euskara galdurik dagoela, non ez
zekiten existitzen zenik ere. Baina
ez da hala, eta Zugtarretik ahora da
horren erakusgarria. l

Babeslea: HABE

“Geu Gasteiz” geldirik

201. ZENBAKIAREN ondoren ez da
202.a kaleratuko. Estitxu Brefias
Gonzalez de Zarate aldizkariko
zuzendariak adierazi du, desagertu
baino agerkariaren argitaratzea eten
egingo dutela. Etenaldi horren adie-
razgarri da azkeneko azalean marraz-
tu duten puntu eta koma. Duela
hamazazpi urte jarti zuen abian Gex

’

i

ONINTZA IRURETA

Gasteiz aldizkaria Geu elkarteak eta
orain publizitateak eta salmentak
behera egin dutelako proiektua
eutsiezin bihurtu da. Zuzendariak
adierazi duenez, bestalde, gutxienez
hiru langile behar dituen proiektua
lagun bakarreko plantillak sostengatu
du hamabi urtez.

Euskarazko hezkuntza-
rentzat laguntza erdiak

2010EAN, Nafarroan, Euskarazko
Hezkuntza Garatzeko programaren
aurrekontua 639.389 eurotik
299.101era pasako da. Murrizketa
horrek D ereduan matrikulatuta
dauden eta eredu hori etxetik bost
kilometro baino urrutiago duten
500 familiei eragiten die, garraiora-

TALATAN

Aldaketa klimatikoa: ondorioak ordaindu

Joan den astean aldaketa klimatikoaz goi bilera hasi zen Kopenhagen.
Milaka politikari, zientzialari, ekonomialari, ekologista eta abar ari dira ezta-
baidatzen aldaketa klimatikoaren ondorioez, eta planeta guztiari, baina
batez ere herrialde txiroenei eta euren herritarrei eragiten dien egoera berri
horri aurre egiteko hartu beharreko neurriez.

Arrisku larriak daude gizateriarentzat, gero eta nabarmenagoak gainera,
aldaketa klimatikoa dela-eta. Diru-sarrera gutxi duten herrialdeak eta beren
geografiagatik sentikorrenak direnak dute arrisku gehien. Ikerketek adieraz-
ten dutenez tenperaturaren bi graduko igoerak zereal-produkzioan %5 eta
%20 arteko murrizketa ekar lezake hegoaldeko Asian, hego-ekialde asia-
rrean eta Sahara azpiko Afrikan. Gosea eta desnutrizioa handituko lirateke.
Beraz, aldaketa klimatikoa gehien jasaten dutenak ez dira industrializazio
basatiarekin aldaketa hori eragin dutenak (AEB, Txina, India, Europa...), bai-
zik eta industrializaziotik urrun bizirauten dutenak. Gosez eta gaixotasunez
milioika pertsona hiltzen dira eta hiltzen segituko dute herrialde horietan.

Egoera horren aurrean, herrialde aberatsek urrats erabakigarria eman
behar lukete eta konprometitu beharko lirateke aldaketa klimatikoaren
aurrean neurri eraginkorrak hartzera, bai eta horiek finantzatzera ere.
Aldaketa klimatikoaren eraginari egokitzeko, urtean 100.000 milioi dolar
jarri beharko luketela kalkulatzen da. Eta hortxe dago Gailurraren gai giltza-
rrietako bat: izan daitezela herrialde aberatsak hori finantzatuko dutenak.
Konpromiso hori betetzea ez litzateke printzipio sinple bat betetzea besterik
izango: "Kutsatzen duenak ordaintzen du'. Eta kutsatzaile nagusienak
herrialde aberatsak dira! ‘

JMM Mavi AVV@';

ko eta jangelarako diru-laguntzak
259tik bost eurora murtiztu baitiz-
kie. Bertso eskolak eta idazle edo
antzerki euskaldunen topaketak ere
diru-laguntzarik gabe geratuko dira
2010eko aurrekontuetan. Bestetik,
UPNren emendakin bat onartu
ondoren, euskarazko egonaldi eta
udalekuetarako laguntzak 195.000
eurotik 65.000 eurora muttiztu ditu
Parlamentuko Ekonomia eta Oga-
sun batzordeak.

www.tokikom.com

TOPAGUNEAK atari berri hoti sortu
du, beregan biltzen dituen 42 tokiko
hedabideak marka baten inguruan
batu eta talde izaera azpimarratu
nahian.

Lionel Jolyk Jakin 174 (iraila-urria)
agerkarian esanak: “Buskaltzaindiari
lotzen zaion gaia hizkuntzalaritza
da. Batzuek hizkuntzalaritza sozio-
linguistikaren gainetik kokatzen
dute; beharbada arrazoia edukiko
dute eta mota honetako eztabaide-
tan sartzea ez dagokit. Dena den,
zientzialariek ohitura izaten dute
diziplinartekoak diren zientziak
haien eremura eramateko.
Hizkuntzalariek soziolinguistikaren
arloa haien azpiadar bertri bat dela
pentsatzen dute, azken 50 urteotan
sortua. Soziolinguistek, alderantziz,
hizkuntza beti praktikarekin lotuta
dagoenez, hizkuntzalaritza gizarte-
koa behar dela diote.
Soziologoek soziolinguistika haien
azpiadarra dela irudikatzen dute,
hizkuntz soziologia deiturikoa.
BEztabaida horiek, lubaki gerra
batean bihurtzen ez badira, gerra
guztiak bezala kaltegarti izanik, pro-
betxugarriak izan daitezke arlo
bertirako”.

izan



cTERMOMETRORA ®

XABIER LETONA

___________________________________________________________________________________________________________________________________________________ MALTZAGATIK

Egunkaria auzia eta Guardia Zibilaren itzal luzea

azken
ordua iritsi da, honek jarrai zeza-
keen modurik okerrenean, ahozko
auziarekin. lkaragarria da fiskalak
berak auziaren artxibatzea eskatzen
duenean auziak aurrera egitea. lka-
ragarria auzipetuetako bakoitza nor
den eta zertan aritu den jakitea eta
orain Auzitegi Nazionaleko aulkie-
tan ikustea, ETAko kide edo lagun-
tzaile izatearen akusaziopean.

Espainiaren defizit demokratikoaren =

irudi indartsuena bere auzitegiek
eskainitako hau.

Heldu da ordua, eta orain airean
kulunka dabilena zigorra bera da.
Berriz ere esan behar da badirela
baikortasunerako arrazoiak, ikusi
beharko da fiskaltzaren jarrera zeha-
tza zein den, baina bere tesiak auzi-
petuen askatasunaren aldekoak iza-
teak indar juridiko handia beharko
luke. Herri akusazioak Guardia Zibi-
laren lanetan oinarrituko dira, auzi-
petuen defentsek txikituko dituzte,
baina Guardia Zibilia eta Auzitegi
Nazionalaren itzala... Horra beldurra.

KATALUNIAKO EGOERALEISErAE
ispilu interesgarri burujabetza proze-
suak bideratu nahi dituzten estaturik
gabeko herrientzat eta, gertutasuna
dela eta, bereziki guretzat. Hona ispi-
lu horretako irudi interesgarri batzuk:

Bat, gizarte zibilaren garrantzia
eta indarra: herrietan eratutako tal-
deak dira erreferendum prozesu hau
bideratzen ari direnak. Alderdi aber-
tzaleek sostengua eman diete, baina
elkarteen ekimenak sortu du egoera
zehatz interesgarri hau.

Bi, normalitatea. Edonork izango
du gogoan Ibarretxeren kontsulta
dela eta Euskal Herrian eroritako
zaparrada. Kataluniako hau joko
politikoan jarduteko tresna bat
gehiago da, legebiltzarrean egiten

da ezer pasa, batzuentzat garaipen
bat da, besteentzat porrota. Kito.
Baina asko pasa da, lehenbizikoz
166 herritako erroldaren ia herenak
(200.000 pertsonek) independen-
tziaren aldeko botua eman duelako
erreferendum batean. Ez duela ezer-
tarako balio? Hori denborak esango
du, baina boto hori ematera joan
denarentzat asko da. Eta gainera
erabateko normaltasunez.

Bai, badakit prozeduraren ikuspe-
gitik Ibarretxeren kontsulta hura eta
hau oso desberdinak direla, hura
Eusko Jaurlaritzak antolatzen zuela,
eskumenak zirela tarteko, legedia...
baina, funtsean, aldarrikapen politi-
ko berean oinarritzen dira biak, era-
baki eskubidean hain zuzen. Hau da,
era batera ez bada, bestelako bideak
ibili behar dira arazo politiko hori
mahai-gainean jartzeko.

Datorren urtean, Eskozian auto-
determinazioari buruzko erreferen-
duma egingo dute, Katalunian ere
kontsulta prozesu honek aurrera
jarraituko du eta antolatzaileek
Bartzelonara iristeko asmoa ere
agertu dute jada. Europako herri
txikiak burua agertzeko aukera
berri bat eraikitzen ari dira eta eus-
kal herriko indar abertzale eta buru-
jabezaleek ez lukete txanpa hori
galdu behar.

dena bezain zilegi eta aberatsa. Ez

— Euskal Herrian prozesu
.| soberanistaz asko hitz egin
~ | da azken hilabeteetan.
= Batez ere ENAMeko inda-
rrak bideratzen ari diren
: borroka moldearen aldake-
| tagatik: borroka armatua
- | atzean utzi eta haren ordez
P | prozesu soberanistarako
| indar metaketarena abian
jarri da. Metatutako etsipen
: eta sinesgarritasun arazoak
0so zabalduta eta sustraituta badira
ere, bada ezker abertzalearen tran-
tsizio prozesu hori esperantzaz begi-
ratzeko arrazoirik. Lizarra- Garazi eta
Loiolako porroten ondoren, Altsasu-
ko trena sendo eta zuzen bide dator.
EAk heldu dio jada apustuari eta
asteak aurrera egin ahala euskal sobe-
ranismoaren mapa berri hori nola
marrazten den ikusiko dugu apurka.
Esperantzagarria bezain ilusionagarria
izan liteke prozesu hori, baina egungo
egoeran badira ahulgune garrantzi-
tsuak. Esanguratsuena halako prozesu
batean parte hartu eta bultzatuko
lukeen gizarte ekimenaren defizita da.
Azken 30 urteetan bederen, alderdiak
dira ekimen burujabearen protagonis-
ta nagusi. Gaitz ikusten dut epe labur
eta ertainean hori aldatzea, baina ez
hainbeste hori orekatzea. Sindikatu
abertzaleak izan daitezke indar oreka-
tze zeregin horren gidari. Alderdiek
lepo atzean senti behar dute gizarte
mugimenduen arnasa. Ulertu behar
dute gizarte zibilaren antolaketa ego-
kian dagoela indarra eta euren jardu-
na haiekiko osagarritasunean txertatu
behar dutela.

Alderdi bakoitzak bere proiektu
legitimoa du, baina alderdiei eskatu
behar zaie burubetza bideetan ezin
dela aterik itxi eta egoera gaitzene-
rako ere zirrikitua zabalik utzi behar
dela.

Indonesiarena den Sumatra uhartean
egindako argazki hau Greenpeace
mugimenduak erakusten du bere
webgunean. Sumatrako Kampar
penintsulan klimaren aldeko kanpalekua
antolatu dute joan den urri-azaroan bertako
herritarrek hirietatik etorritako militanteen
laguntzaz. Kampar oihan tropikal ederren
jabe zen, harik eta gobernuaren
babesarekin multinazional bat hasi zen arte
basoa eraisten, zurarik baliotsuenak
esportatu eta luberrietan oliotarako
palmondoak landatzeko. Gisa honetako
operazioak —milioika zuhaitz berri landatzea
ekonomia berdetzat saltzea ez da zaila,
aurretik milioika urteko ekosistema hondatu
dela ezkutatuz— baimentzen dira gaur egun
indarrean dagoen karbono isurien
salerosketaren eskeman.

d

PELLO ZUBIRIA

Karbono isurien
salerosketa bideoz
labur esplikatua

Nola lor daiteke CO2 isurketak gutxitzea XXI. mende
bukaerarako klima aldaketaren ondorioak ahalik eta gehien
murrizteko? Karbono isurien salerosketa bidez, diote
ekonomialari eta politikari neoliberalek. Aldiz, beste askok
uste du hori berdin segitzeko mozorroa baino ez dela.

EEEEEEEEEEE

THE STORY OF CAP & TRADE
bideoa euskaratzea merezi luke.
Ingelesezko Cap and Trade gaztela-
niaz, katalanez eta italiarrez “isut-
tzeko eskubideen salerosketa” itzul-
tzen dute, baina agian zehatzagoa
da frantsesezko egokitzapena: Bowur-
se du carbone, karbonoaren burtsa
alegia. Besteren artean horretaz ere
hitz egin dute egunotan Kopenha-
gen, kimaren aldaketaren gailu-
rrean.

Gizakiok funtsean industria eta
garraioengatik atmosferara isurtzen
dugun CO2 gas kopuru demasa
nola murtiztu eztabaidatzean, mun-
duko politikari nagusiak ia aho
batez datoz bat tresna nagusia kar-
bonoa isurtzeko eskubideen sale-
rosketan datzala. Neoliberalismoa-
ren garaiotan, hortik aurrerako
arautzeak gaizki ikusita daude.

Aldiz, gero eta ugariagoak dira
Cap and Trade hori okerreko bidea
dela diotenak. Hauen artetik The
Story of Cap and Trade bideoak dago-
eneko arrakasta handia lortu du
gaiaz zertxobait jakitea nahi lukete-
nen artean.

Lehendik The story of stuff (Gauzen
kontakizuna, esan genezake euska-
raz) bezalako bideoak egin dituen
Annie Leonard da oraingoaren
zuzendari eta aurkezlea ere. Leo-
nard (Seattle, 1964) jasangarritasu-
nean aditua da, eta haren lanek sala-

tzen dute gure kontsumismoa pla-
neta txirotasunean eta zaborretan
itotzen ati dela. Etxeetako hondaki-
nentzako errauste planten kontrako
mundu mailako koordinadoraren
(GAIA ingelesezko sigletan) sor-
tzailea izan da, beste erakunde asko-
tan parte hartzeaz gain.

The Story of Cap and Trade bideoa
babestu dute Climate Justice Now eta
Durban Group for Climate Justice exa-
kundeek. Ingelesezko Climate Justi-
ce euskaraz ipini genezake “Kli-
mazko justizia” edo “klima mailako
justizia”. Bideoan Annie Leonardek
karbonoaren burtsa era oso didakti-
koan esplikatzen du, ondoan azal-
tzen zaizkion marrazki bizidunek
lagunduta, dohainik eta libre eskain-
tzen da sarean.

Gauza da itxura batean munduko
agintariek klimaren aldaketa kon-
trolatzeko urratsak ematen dituzte-
la. Arnasa lasai hartu ote beharko
genuke? “Itxaron pittin bat”, dio
Leonatrdek. “Zer pentsatu dute egi-
tea arazoa konpontzeko? Nik azter-
tu dut eta, egia esan, ez dut haien
erabakietan soluzioa deitzeko
modukorik aurkitu. Aitzitik, solu-
ziotzat aurkeztu duten gas-isurien
salerosketa edo karbono burtsa
sekulako arazoa da gaur egun”.

Balizko soluzio horren egileak
aurkeztuko dizkigu Leonardek:
Enron bezalako korporazioetako

buruak, Goldman Sachs bezalako
bankuetakoak. Orain arteko burbui-
latzarrak eragin dituztenak, hain
zuzen. Haien ofizioa ez da arazoak
konpontzea, merkatu berriak aurki-
tzea baizik. Behin merkatua sortu
dutenean, haiek alde egiten dute
dirua hartuta eta ondoren burbuila
lehertu egiten da.

Karbono isurien salerosketaren
inguruan hiru bilioi dolar mugitzea
espero dute. Hura lehertutakoan,
zer? Azken burbuila erraldoiak
baino handiagoak egingo duela zart.

Kontrolik gabeko negozioa
Zientzialarien ustez klima aldaketa
hondamendirainokoa gerta ez dadin
atmosferako karbonoa milioiko 350
zati izatera mugatu behar da. AEBei
dagokionez, horrek ekarriko luke
karbono isuriak %80 murriztea
2050rako. Eta nola erdietsi gaurko
karbonoaren %20 baizik ez isurtzea
antzinako baserrietako bizimodura
itzuli gabe?

Horri erantzuteko sortu ziren kar-
bonoa isurtzeko baimenak eta hauen
salerosketa. Teorian estatuek urtetik
urtera kutsadura kopuru txikiagoak
baimendu behar dituzte. Energia
kontsumoan eraginkorra izatea lortu
duenak bere baimenak saldu ahal
izango dizkio kutsatzen jarraitu
beharra daukanari, eta honek ordai-
netan pagatu beharreko diruak balio



beharko luke enpresa enetgiatan efi-
zienteagoak sendotzeko.

Ideia horren bertsio bat Europan
martxan jarrita dago dagoenekoz,
baina asko dira frakasoa baizik
eman ez dutela diotenak. Tartean,
Cap and Trade sistema beste testuin-
guru batean duela 50 urte asmatu
zuten John Dales eta Thomas Croc-
ker zientzilariak.

Deabrua detaileetan ezkutatzen
omen da, hizki ttipien artean. Siste-
ma honen lehen deabrua Freee per-
wits deitzen da, dohaineko baime-
nak. Askok deitzen diete Cap and
Giveaway, oparizko kuota. Europan,
gaurko sistemak horiek dauzkala
medio, urteotan behera egiteko
partez karbono isuriek gora egin

dute... eta korporazio handiek sake-
lak bete dituzte. LLeonarden ustez,
oso bestela enplegatu behar ziren
herritarren dirutza horiek: energia
iturri berdeetan oinarritutako eko-
nomia garatzen, herritarrei lagun-
tzen erregaien prezio altuagoak
pagatzen trantsiziozko urteotan eta
klimaren aldaketagatik herrialde txi-
roek jasaten dituzten ondorioak
goxatzen.

Bigarren deabrua konpentsazio
deitua da. Enpresa batek karbono
isuria gutxitzen badu, “soberan”
duen baimena saldu diezaioke
gehiago kutsatu nahi edo behar
duen beste bati. Arazoa da egune-
roko martxan oso zaila dela sale-
rosketa hoti kontrolatzea. Hori bai,

Egunez egun zure konfiantza geureganatzen dugu,
produktu berriak eta zerbitzu berriak etengabe bilatuz.

Hernani, 23 - 20004 Donostia - T. 943 420 624 - zinkunegi@euskalnet.net

Garantia.

salerosketa horretan egiazko dirua
mugitzen da, asko gainera, baina ez
da hain garbi zenbat karbono mugi-
tzen den. Bestalde, zer da konpen-
tsazio edo ordaina eta zer ez?

Hona adibide bat, Indonesian ger-
tatua eta ingurumenaren aldeko mili-
tanteen artean zalaparta handia era-
gin zuena. Sinar Mas korporazioak
Indonesiako oihan berezkoak eraitsi
zituen, sekulako kalte ekologiko eta
kulturazkoak eraginez. Handik laste-
rrera, suntsitutako zelai zabalotan
oliotarako palmondoak landatu
zituen. Zertan zetzan negozioa?
Beste enpresa batekin kutsadura
eskubideen trukean irabazitakoa.

Ez al da egiazko soluziorik? Cli-
mate Justicek honakoak aipatzen
ditu: erregai fosilak lurpean uztea,
herritarrek kontrola dezatela gehie-
gizko produkzioa, elikaduraren
ekoizpena berriro lekuan finkatzea,
gehiegizko kontsumoa murriztea
herrialde aberatsetan, herrialde txi-
roekiko zor ekologiko eta klimaz-
koa aitortzea... Baina honetan sar-
tzen da hirugarren deabrua, Annie
Leonardentzat: jendearen oharka-
betzea da. Despistea. “Cap and Trade
bezalakoekin herritarrek uste dute
dena ondo pasako dela eta haiek
aski dutela kotxearen erabiltzea
mugatzea edo bonbillak aldatzea eta
gainerakoa agintariek konponduko
dutela. (...) Isurien salerosketaren
helburu nagusia da jarrai dezala
business as usnal delakoak, betiko
moduko negozioak™.

Lerrook gidoitzat hartu eta The
Story of Cap & Trade bideoa ikusten
duenati ez zaio damutuko. H

Norvegia 1905

ldika Danimarkaren menpean, eta
aldika Suediarenean egona, Norve-
gia 1905ean sortu zen erresuma
askatu gisa.

1905era arte Suedia eta Norve-
gia batuta zeuden.

“Oslo” bera, Norvegiako hiriburua,
daniarrek bataiatu zuten “Christiania’;
eta 1925era arte ez zen “Oslo” izendatu,
jatorrizko izena berreskuratuz.

Norvegiak bortizkeriarik gabe lortu
zuen askatasuna. Hori egia da.

Suedia gogor jarri zen norvegiar
“separatisten aurka”, eta erresuma batua
puska ez zedin neurri politikoak eta
militarrak hartu zituen.

Baina norvegiar abertzaleek Michel-
sen alde bat eginik, borrokarako presta-
tu ziren 1905ko ekainean.

Michelsenen gobernu abertzaleak
erreferendum bat antolatu zuen urte
bereko udan, eta gehiengo guztizkoaz
irabazi zuen.

A

Norvegialz bortizkeriarik gal)e lortu zuen

askatasuna. Suedia gogor jarri zen

. ¢ . 12 ?
norvegiar separatisten aurka, eta

Erresuma batua puslaa ez zedin neurri

politilaoalz eta militarrak hartu zituen

Hori ikusita Suediak onartu egin zuen
Norvegiaren askatasuna 1905eko urrian.

Arriskutsuak izan ziren lau hilabete
haiek. Baina odolik isuri gabe gainditu
ziren.

Eta norvegiarrek beren errege pro-
pioa hautatu zuten: Haakon VII; Ingala-
terrako Edward VIIL.en Maud alabarekin
ezkondua.

Hori guztia orain dela mendebete
gertatu zen; eta mundu guztiko gobernu
guztiek eman zuten ontzat erresuma
. berria.

Gertakariok nolabait “ikusteko” aski
du irakurleak Grosselin-Delamarche-
ren Atlas de Géographie famatua begira-
tzea (Ed. Bertaux, Paris, 1869).

Kolorezko mapaz horniturik, hor
agertzen da Europa nola zegoen XIX.
mende amaieran.

Mila aldiz begiratu izan ditut mapa
argitsu haiek; Europa politikoa ondoko
urteetan noraino aldatu zen neurtzeko.

Turkiarrek Esloveniarainoko lurralde
osoa kontrolatzen zuten: geroko Jugos-
lavia, Bulgaria eta abar.

Austria-Hungariako inperio zabaletik,
berriz, ezer gutxi gelditu da; Austria eta
Hungaria ttipituak izan ezik.

Irlanda Ingalaterrako parte agertzen
da, eta kolore berean.

Suomi eta erresuma baltikoen arras-
torik ez dago: dena Errusiaren men-
pean. Eta abar.

Itzul gaitezen gu orain Suedia eta
Norvegiaren lurraldeetara. Begira deza-

Begira dezagun xeheki 67. mapa.

Norvegia eta Suedia batuta agertzen

clira, larrosa kolore bakar batez. Fta

‘Oslo’, jaclanile esan clugunez,

‘Christiania’ da oraindik

gun xeheki 67. mapa. Norvegia eta Sue-
dia batuta agertzen dira, larrosa kolore
bakar batez. Eta “Oslo”, jadanik esan
dugunez, “Christiania” da oraindik.

Badantzut: “Aspaldiko kontuak dituk
horiek”. Eta hala da.

Baina estatuen arteko mugen sakratu-
tasuna ez da inon ageri. Ipuin hutsa da.
Gaurko estatuek asmatutako ipuina da.

Noski. Espainia ez da Suedia. Ondo
dakit eta dakigu.

Baina on da Europa barruko gertaka-
ri horiek gogoan hartzea! M

